ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ
 

 1.Իրավական ակտի անհրաժեշտությունը 
 ՀՀ կառավարության 10.08.2017թ. N 980-Ա որոշմամբ «ՀՀ քննչական կոմիտեի դեպարտամենտ» պետական կառավարչական հիմնարկին է ամրացվել ՀՀ կառավարությանն առընթեր ՀՀ ոստիկանությանն ամրացված՝ Երևան քաղաքի Ա. Սարգսյան 22 հասցեում գտնվող՝ 1631.3 քառ. մետր ընդհանուր մակերեսով շենքի 359.2 քառ. մետր ընդհանուր մակերեսով անշարժ գույքը:

  
ՀՀ կառավարության 22.03.2018թ. N 287-Ն որոշմամբ ՀՀ քննչական կոմիտեին (այսուհետ՝ Կոմիտե) պետական բյուջեով հատկացվել է 21900000 (քսանմեկ միլիոն ինը հարյուր հազար) ՀՀ դրամ՝ Կոմիտեի Երևան քաղաքի Մալաթիա-Սեբաստիա վարչական շրջանի քննչական բաժնի վարչական շենքի կապիտալ հիմնանորոգման աշխատանքների իրականացման համար:

04.04.2018թ. թիվ N 1  որոշմամբ կազմակերպվել և  հայտարարվել է գնանշման հարցման ընթացակարգ: Նվազագույն գնային առաջարկ ներկայացրած մասնակցի հետ 07.05.2018թ. կնքվել է ՀՀՔԿԴ-ԳՀԱՇՁԲ-ՄՇ-18/1.1 ծածկագրով՝  17400000 տասնյոթ միլիոն չորս հարյուր հազար ՀՀ դրամ ընդհանուր գնով պայմանագիր: Պայմանագրով աշխատանքների ավարտը նախատեսվել է 05.10.2018թ.:

   
01.10.2018թ. Կապալառու կազմակերպությունը գրությամբ դիմել է Պատվիրատուին՝ խնդրելով շինարարական աշխատանքների կատարման ժամկետը երկարացնել 30 օրացուցային օրով: Հիմք ընդունելով պայմանագրի 8.6-րդ կետի պահանջները՝ պայմանագրի ժամկետը երկարաձգվել է 30 օրացուցային օրով՝ մինչև 02.11.2018թ., (հնարավորություն տալով Կապալառու կազմակերպությանը ողջամիտ ժամկետում ավարտին հասցնել շինարարական աշխատանքները), սակայն սահմանված ժամկետում ամբողջությամբ  ընկերությունը չի ավարտել շինարարական աշխատանքները:

Կապալառու կազմակերպությունը ողջ շինարարության ընթացքում կատարել է 5521346 /hինգ միլիոն հինգ հարյուր քսանմեկ հազար երեք հարյուր քառասունվեց/ ՀՀ դրամի աշխատանքներ: Մնացորդային գումարը՝ 11878654 /տասնմեկ միլիոն ութ հարյուր յոթանասունութ հազար վեց հարյուր հիսունչորս հազար/ ՀՀ դրամը վերադարձվել է ՀՀ պետական բյուջե:

Վերոնշյալ շինարարական աշխատանքների որակի և ծավալի հսկողությունն ապահովելու նպատակով 10.04.2018թ. N 1 որոշմամբ կազմակերպվել և  հայտարարվել է գնանշման հարցման ընթացակարգ, որի արդյունքում 04.05.2018թ. կնքվել է N «ՀՀՔԿԴ-ԳՀԾՁԲ-ԳՏՀ-18/1.1 ծածկագրով 141600 մեկ հարյուր քառասունմեկ հազար վեց հարյուր ՀՀ դրամ ընդհանուր գնով պայմանագիր:

Տեխնիկական հսկողությունն իրականացնող կազմակերպությանը ծառայությունը մատուցելու համար վճարվել է 45000 քառասունհինգ հազար  ՀՀ դրամ:

Շինարարական աշխատանքների պայմանագրի լուծման հետ միաժամանակ լուծվել է տեխնիկական հսկողությունն իրականացնող կազմակերպության հետ կնքած պայմանագիրը, արդյունքում 96600 իննսունվեց հազար վեց հարյուր ՀՀ դրամ մնացորդային գումարը վերադարձվել է ՀՀ պետական բյուջե:

Հաշվի առնելով Կոմիտեի Երևան քաղաքի քննչական վարչության Մալաթիա-Սեբաստիա վարչական շրջանի քննչական բաժնում առաջացած ոչ բարենպաստ աշխատանքային պայմանները՝ անհրաժեշտություն է առաջացել ՀՀ պահուսատային ֆոնդից գումար հատկացնել Կոմիտեին՝ վերոնշյալ շինարարական աշխատանքի և տեխնիկական հսկողության ծառայության ձեռքբերման համար.
1. 15007236 տասնհինգ միլիոն յոթ հազար երկու հարյուր երեսունվեց ՀՀ դրամ՝ Կոմիտեի Երևան քաղաքի Մալաթիա-Սեբաստիա վարչական շրջանի քննչական բաժնի վարչական շենքի կապիտալ հիմնանորոգման աշխատանքների իրականացման համար,
2. 155000 մեկ հարյուր հիսունհինգ հազար ՀՀ դրամ՝ Կոմիտեի Երևան քաղաքի Մալաթիա-Սեբաստիա վարչական շրջանի քննչական բաժնի վարչական շենքի կապիտալ հիմնանորոգման աշխատանքների որակի տեխնիկական հսկողության ծառայության համար:

  Կոմիտեի Լոռու մարզային քննչական վարչությունն ու Արարատի մարզային քննչական վարչության Վեդիի քննչական բաժինը լինելով առանձին կառուցվածքային միավորներ, իրենց գործունեությունն իրականացնում են այլ գերատեսչություններին ամրացված վարչական շենքերի որոշակի հատվածում, որի պարագայում չի ապահովվում վերոնշյալ ստորաբաժանումների առջև դրված խնդիրների պատշաճ իրականացումը. նախատեսված չեն առանձին սենյակներ քննիչների համար, իսկ քննչական գործողությունների կոնֆիդենցիալությունն ապահովելու նպատակով անհրաժեշտ է յուրաքանչյուր քննիչին հատկացնել առանձին աշխատասենյակ, ինպես նաև առկա չեն հատուկ կահավորված սենյակներ՝ անչափահասների հարցաքննության, իրեղեն ապացույցների պահպանման համար, արխիվ, ճանաչման սենյակ: 
Ուստի, վերոնշյալ ստորաբաժանումների բնականոն գործունեությունն ապահովելու նպատակով, ՀՀ կառավարության 01.06.2018թ. N 620-Ա որոշմամբ «ՀՀ քննչական կոմիտեի դեպարտամենտ» պետական կառավարչական հիմնարկին են ամրացվել ՀՀ Լոռու մարզի Վանաձոր քաղաքի Ամիրյան 10 հասցեում գտնվող «Վանաձորի թիվ 1 պոլիկլինիկա» պետական փակ բաժնետիրական ընկերության վարչական շենքը՝ (984.9 քառ.մետր ընդհանուր ներքին մակերեսով մասնաշենք), հողամասը՝ 0.1456 հեկտար մակերեսով, ավտոտնակը՝ 42.04 քառ. մետր մակերեսով, ծածկարանը՝ 22.25 քառ. մետր, պարիսպը՝ 24 քառ. մետր մակերեսով, իսկ ՀՀ կառավարության 28.06.2018թ. N 716-Ա որոշմամբ, անշարժ գույքի կադաստրի կոմիտեի աշխատակազմին ամրացված, Վեդի քաղաքի Թումանյան 5 նախկին Թումանյան 3 հասցեում գտնվող վարչական շենքը՝ 258.7 քառ. մետր մակերեսով, հողամասը՝ 0.0673 հեկտար մակերեսով:

Համաձայն ՀՀ կառավարության 19.03.2015թ. N 596-Ն որոշմամբ հաստատված Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգի այսուհետ՝ Կարգ  27-րդ կետի 1-ին ենթակետի` Կոմիտեի Արարատի մարզային քննչական վարչության Վեդիի քննչական բաժնի ընթացիկ նորոգման աշխատանքների իրականացման նպատակով կազմվել է թերությունների ակտ:
Կոմիտեի Լոռու մարզային քննչական վարչության շենքի կապիտալ հիմնանորոգման աշխատանքների իրականացման նպատակով մեկ անձից գնման ընթացակարգի արդյունքում 2018 թվականի նոյեմբերի 07-ին <<ՀՀՔԿԴ-ՄԱԱՇՁԲ-ԼՆ-18/1>> ծածկագրով կնքվել է նախագծերի պատրաստում, ծախսերի գնահատման պայմանագիր, որի արդյունքնում ձեռք է բերվել նախագծանախահաշվային փաստաթղթերը:
Հիմք ընդունելով այն հանգամանքը, որ ՀՀ կառավարության համապատասխան որոշումներով Կոմիտեին ամրացված հիշյալ վարչական շենքերն ունեն նորոգման կարիք՝ անհրաժեշտություն է առաջացել «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ կատարել փոփոխություններ և լրացումներ՝ համաձայն NN 1, 2, 3, 4, 5, 6 և 7 հավելվածների՝ Կոմիտեին գումար հատկացնելու, շինարարական աշխատանքներն իրականացնելու և ստորաբաժանումների բնականոն գործունեությունն ապահովելու համար: 

Հարկ է նշել նաև, որ 2019 թվականին ՀՀ  պետական բյուջեից Կոմիտեին է հատկացվել  25200000 (քսանհինգ միլիոն երկու հարյուր հազար) ՀՀ դրամ գումար՝ տրանսպորտային միջոցներ ձեռք բերելու համար, սակայն  նշված տրանսպորտային միջոցների  կարիքը վերանալու կապակցությամբ նշված գումարը ևս ուղղվել է Կոմիտեի վերոնշյալ վարչական շենքերի շինարարական աշխատանքների իրականացման համար:
Վարչական շենքերի կապիտալ հիմնանորոգման և ընթացիկ նորոգման աշատանքների հաշվարկները ներկայացվում են ՀՀ կառավարության որոշման նախագծի հավելվածների ձևաչափով:
2. Առաջարկվող կարգավորման բնույթը
Նախագծով առաջարկվում է Հայաստանի Հանրապետության 2019 թվականի պետական բյուջեի պահուստային ֆոնդից Կոմիտեին հատկացնել գումար՝ ՀՀ կառավարության համապատասխան որոշումներով Կոմիտեին ամրացված Կոմիտեի Երևան քաղաքի Մալաթիա-Սեբաստիա վարչական շրջանի քննչական բաժնի, Կոմիտեի Լոռու մարզային քննչական վարչության և Կոմիտեի Արարատի մարզային քննչական վարչության Վեդիի քննչական բաժնի վարչական շենքերի կապիտալ հիմնանորոգման և ընթացիկ նորոգման աշխատանքներ իրականացնելու համար:
 3.Ակնկալվող արդյունքը
Նախագծի ընդունման արդյունքում Կոմիտեին ամրացված վարչական շենքերում կիրականացվեն կապիտալ հիմնանորոգման և ընթացիկ նորոգման աշխատանքներ՝ ապահովելով Կոմիտեի վերոնշյալ տարածքներում աշխատանքների բնականոն ընթացքը: 
ՀՀ քննչական կոմիտե
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում և  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին» Հայաստանի Հանրապետության կառավարության որոշման նախագծի  ընունման դեպքում Հայաստանի Հանրապետության 2019 թվականի պետական բյուջեում նախատեսվում է ծախսերի ավելացում՝ 118974.9 հազ. դրամի չափով, իսկ եկամուտների ավելացում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 



          «Հայաստանի Հանրապետության 2019 թվականի պետական բյուջեում և  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին»  Հայաստանի Հանրապետության կառավարության որոշման նախագծի ընունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:
